
PARA SA MGA MIYEMBRO

SCREENING FOR BREAST CANCER

1 Para saan ang polisiya na ito?

Layunin nito na magtakda ng pangunahing pamantayan para sa screening ng breast
cancer, ayon sa Quality Assurance Program ng PhilHealth.

2  Ano ang target na populasyon para sa breast cancer screening?

a. Mga babaeng walang sintomas at may karaniwang panganib, edad 50-69 ta-
ong gulang;

b. Mga babaeng walang sintomas ngunit may mataas na panganib (may first-de-

gree relative na na-diagnose na may breast cancer sa edad na 49 pababa), edad

30-49 taong gulang;

Mga babaeng edad 40-49 taong gulang na may natukoy na mga risk factor; o

Mga indibidwal na may sintomas sa dibdib (halimbawa: bukol sa dibdib,

pananakit ng dibdib o utong, paglabas ng likido sa utong, pagbabago sa laki,

hugis, o anyo ng dibdib, mga bukol o pamamaga sa kili-kili/axilla o malapit sa

collarbone).

/e

3 Ano-ano ang mga natukoy na risk factor?

a. Family history ng breast cancer sa isang first-degree relative; o
b. May history ng breast cancer ngunit hindi sumailalim sa double radical
mastectomy.

4 Ano-ano ang mga screening test para sa breast cancer?

Clinical breast examination (CBE):
e Para sa lahat ng kababaihan simula edad 25, na may pahintulot ng pasyente.
e Para sa mga pre-menopausal na kababaihan, ang pagsusuri ay dapat isagawa
5-7 araw pagkatapos ng menstrual period. Para sa mga post-menopausal na
kababaihan, maaaring isagawa ang pagsusuri anumang oras.

Mammogram:

e Isang low-dose X-ray imaging procedure ng dibdib na ginagamit upang
matukoy ang mga maagang pagbabago o abnormalidad na hindi
nararamdaman sa pisikal na pagsusuri.

e Ang mammogram ay dapat isagawa kada dalawang taon para sa mga babaeng
edad 40-69 taong gulang.

Breast ultrasound:

e Isang non-invasive na imaging procedure na gumagamit ng sound waves
upang makita ang breast tissue. Partikular na kapaki-pakinabang ang
ultrasound para sa piling mga pasyenteng may dense breasts at mahirap
isagawa ang CBE.

e Maaaring isagawa ang breast ultrasound taon-taon para sa mga babaeng
high-risk, kasabay ng mammogram, edad 40-69 taong gulang.

ELIGIBILITY CRITERIA

1 Sino ang mg kwalipikado para makagamit ng benepisyong ito?

Ang breast cancer screening ay para sa mga kuwalipikado, walang sintomas, at may
mataas na panganib sa tinutukoy na populasyon. Layunin nito na matukoy ang sakit
sa maagang yugto o preclinical stage, kung saan napatunayan na ang maagang
pagtuklas at napapanahong paggamot ay nakakatulong sa mabuting kalusugan.

PARA SA MGA HEALTH CARE PROVIDERS

1 Paano isinasagawa ang proseso ng Screening?

Ang mga PhilHealth-accredited primary care physician ay magrerekomenda ng breast
cancer screening bilang bahagi ng preventive health services. Gagabayan ito ng risk
stratification at gagamit ng angkop na diagnostic tests upang matukoy ang cancer o
mga precancerous na kondisyon sa mga taong walang sintomas.

2 Ano ang mga dapat ipaliwanag ng healthcare provider para sa mga kwalipikadong
pasyente?

Lahat ng kuwalipikadong pasyente, na natukoy sa pamamagitan ng standardized na
pagsusuri, ay sasailalim sa pre-screening counseling ng PhilHealth-accredited
healthcare provider. Sa counseling, ipapaliwanag ang layunin, benepisyo, panganib,
at limitasyon ng cancer screening test. Kailangan ding makuha ang informed consent
bago isagawa ang serbisyo.

3  Ano ang saklaw ng polisiyang ito?

Itinatakda ng polisiyang ito ang mga evidence-based na pamantayan para sa
pagsusuri ng pagiging kwalipikado, pag-uuri ayon sa panganib, at pagbibigay ng
breast cancer screening services, alinsunod sa nationally adopted guidelines at
nakaayon sa international best practices.

Saklaw din nito ang lahat ng PhilHealth-accredited health facilities na may
kakayahan at lisensiya mula sa Department of Health (DOH) upang magbigay ng
kaugnay na imaging services. Ipatutupad ito para sa lahat ng Pilipinong nakarehistro
sa kanilang PhilHealth YAKAP clinics para sa saklaw na outpatient benefits.

4  Sino ang dapat na nagsasagawa ng screening test?

Ang breast cancer screening ay dapat isagawa lamang ng mga kuwalipikadong
propesyonal at may credential na personnel sa mga health facility na lisensyado ng
DOH at accredited ng PhilHealth.

Ang mga resulta ng pagsusuri ay kailangang ipaliwanag agad sa pasyente, kasama
ang tamang interpretasyon at post-screening counseling.

Kung may abnormal na resulta, dapat itong agad i-refer sa angkop na espesyalista
para sa confirmatory diagnostic procedures o paggamot, alinsunod sa itinatag na
referral pathways ng primary care physician. Lahat ng referral ay dapat maayos na
idokumento.

5 Ano ang mga dapat dinodokumento sa isang pasyente?

Ang eligibility assessment na isasagawa ng PhilHealth-accredited primary care

physicians ay dapat maayos na idokumento. Kasama rito ang mahahalagang detalye
tungkol sa medical history ng pasyente at ang kanyang risk profile.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670 |
Globe: 0917 127 5987, 0917 110 9812
PhilHealth Website: www.philhealth.gov.ph

Ang FAQ na ito ay batay sa PhilHealth Circular No. 2025-0024 tungkol sa Quality Standards on
the Screening for Breast Cancer as Reference of the Corporation. Para sa latest updates, bisitahin
ang PhilHealth website o makipag-ugnayan sa pinakamalapit na PhilHealth Regional Office o
Local Health Insurance Office.

